
CULTURA PARA
A VIDA MELLOR

03 OUT · A CORUÑA

CULTURA E ACCIÓN SOCIAL

Como podemos colaborar desde a cultura e o ámbito
social para mellorar a vida das persoas?
Unha biblioteca, unha asociación, un pequeno espazo cultural ou un servizo municipal poden ser lugares
desde os que construír vínculos e facer posible unha vida mellor. Pero como conectar o traballo cultural co de
quen acompaña a infancia, a adolescencia, a mocidade ou as persoas maiores, e con colectivos que atopan
máis barreiras, participan menos ou están infrarrepresentados nas prácticas culturais? Esta xornada propón
un encontro entre profesionais da cultura, do ámbito social, da educación e do traballo comunitario para
descubrir posibilidades de colaboración desde a proximidade.

Combinaremos experiencias profesionais con conversas abertas. Haberá espazo para compartir o que
estamos a facer, contrastar dúbidas e dificultades propias e coñecer como traballan persoas doutros
ámbitos. Traballar con persoas require rigor, coidado e confianza: falaremos das posibilidades e dos límites,
e das condicións que permiten construír relacións continuadas cunha comunidade.

A proposta é levar novas ideas para a túa práctica, ferramentas para iniciar colaboracións e contactos cos
que seguir conversando. Porque unha vida mellor constrúese tamén así: con profesionais de proximidade
que se preocupan polas persoas, se recoñecen como posibles aliadas e deciden traballar mellor xuntas.

Sábado 3 de outubro de 2026 · 10:00 a 15:00 h (inclúe comida compartida)
Recepción desde as 9:30 h.

Sala Juanjo Gallo · Deputación da Coruña
Avenida Porto da Coruña, 2, 6º andar · A Coruña.

Sesións opcionais de consulta sobre proxectos: 16:00 a 18:00 h, previa solicitude das persoas
inscritas.

Participación gratuíta, con prazas limitadas. Solicitude de inscrición por orde de chegada e confirmación de praza.

Información e inscrición: aculturaeundereito.gal/xornadas/

https://aculturaeundereito.gal/cpt-jornada/cultura-para-a-vida-mellor-1a-xornada/


PROGRAMA
CULTURA PARA A VIDA MELLOR

03 OUT · CULTURA E ACCIÓN SOCIAL

09:30 h Chegada e acollida
Recepción e acreditación das persoas participantes.

10:00 h Benvida institucional
A cargo da Área de Cultura da Deputación da Coruña. Presentación da xornada e das persoas
convidadas.

10:30 h Cultura e acción social: experiencias do acceso á creación compartida
Como construír unha cultura na que todas as persoas poidan participar.

Maria Vlachou é cofundadora e directora executiva de
Acesso Cultura, asociación portuguesa que traballa para que
todas as persoas poidan participar na vida cultural. A súa
mirada sobre a inclusión abrangue as barreiras físicas,
sociais e intelectuais, e tamén quen se sente convidado,
representado ou parte dun espazo cultural. Achegará a
experiencia de Portugal para poñela en diálogo coas
prácticas e co contexto galego: que dificultades
compartimos e que podemos aprender unhas doutras.

Eva García é especialista en creación artística comunitaria
e mediación con perspectiva de dereitos. É comisaria das
Jornadas de Inclusión en las Artes Escénicas do INAEM e
responsable da conceptualización e da mediación
comunitaria de Òpera Prima, do Gran Teatre del Liceu. A súa
experiencia servirá para conversar sobre como se afronta a
creación coas comunidades noutros contextos, coas súas
aprendizaxes, tensións e límites, e contrastalos coas
experiencias en Galicia.

Rubén Capelán · Mada Producións
Coordina Cultura para todas, programa de accesibilidade e
inclusión nas actividades culturais da Deputación da Coruña.
Compartirá a experiencia dos obradoiros desenvolvidos pola
provincia e as aprendizaxes e retos que aparecen ao
incorporar a accesibilidade á práctica cultural.

Ecos do Sur
Achegará a súa experiencia en proxectos que conectan
prácticas culturais coa poboación migrante, a mediación
intercultural, a convivencia, a participación comunitaria e a
loita contra o racismo. A conversa permitirá comprender
mellor as barreiras para unha participación efectiva e como
construír colaboracións culturais que non reproduzan
prexuízos nin se desconecten das comunidades.

11:45 h Apertura da conversa ás persoas participantes
Presentacións breves e diálogo sobre marcos de traballo, metodoloxías, dificultades e posibilidades
de colaboración entre a cultura e o ámbito social.

13:00 h Saída cara ao espazo do encontro informal
13:30 h Petiscos, café e continuación da conversa

Encontro informal ata as 15:00 h.

16:00-18:00 h · SESIÓNS OPCIONAIS DE CONSULTA SOBRE PROXECTOS
As persoas inscritas e asistentes á sesión da mañá que o desexen poderán solicitar previamente, no correo que
recibirán despois da inscrición, reunións coas especialistas participantes para compartir experiencias e contrastar
dúbidas arredor de retos concretos.

https://acessocultura.org/
https://inclusioninaem.inaem.gob.es/
https://www.liceubarcelona.cat/es/liceu-apropa/accion-comunitaria
https://aculturaeundereito.gal/cpt-jornada/xornadas-xxiv-cultura-para-todas/
https://ecosdosur.org/gl/


